
VEYA DI PATEJAN DE LA
GREVIRE, 7 de novinbro 1991
Méjon-dè-Veia, La Toua

Nouthron dikchyenéro no j'a
bayi 'na mache de travô, cherê
inutilo de le katchi. L'è po chin
ke no j'an pâ pu organijâ de
chayête. Adon, a l'egjinpyo de

l'an pachâ no j'an betâ innan ouna vèya-marinda.
Nouthron prèjidan bin d'amâ, Norbert Broda l'avi j'ou la boun'idé
de nonmâ on "Komité di dzouyo" ke chè konpôjà de Dzojè Konba,
Gilbert Grandji, Mme Menoud è Marcel Refyou. Hou dzin chè chon
dèpinchâ po fére de ha vèya on intrètsantèmin. L'a j'ou lyu a la Méjon-
dè-Vela a La Toua. Vudré pâ oubyâ de manhyenâ ke Iè trâbyè iran
j'ou garnyè de man de mètre pê Mme Amélie Saudan.
La mujika l'a pâ dèbredâ du le keminthemin tantyè a la fin. Anà i

menèthrê "Kapelle Krebs, Sängerboden, pri dou Lé d'Omêne.
Norbert chaluè la prèjinthe de M. Francis Broda, prèjidan kantonal
è de ch'n'èpàja, de Mme Franthêje Remanin-Tornâre, marêna dou
drapô. I èchkujè l'abchanthe de M. Plachide Mêya, Prèfè è de Marcel
Refyou.
Vo dre to chin ke chè de in ha vèya cherê tru gran. Ma le prèjidan
kantonal no j'anonthè ke la fitha "interrégionale" dou paté cherè
organijâye pê Iè Vodouâ è ke l'are lyu a Payèrna in 1993. Cherè
chuèvya d'on rathinbyèmin kemin apri la fitha ke l'a j'ou lyu a

Delèmon in 1985.
Bravo a la komichyon di dzouyo ke l'a organijâ ha vèya a La Toua
è a nouthron prèjidan ke fâ to por intrètinyi l'amihyà din nouthra
chochyètâ.

R.S.

